
ÀṢAMÒ ̣

Ìlò èdè Yorùbá láàrin àwọn ọmọ káàárò-̣oò-jíire tí n di ohun àfìṣéỵìn tí éégún n fisọ. Ìdí gan nìyí tí 

olùwádìí ṣe gùnlé kókó iṣé ̣yìí láti ṣe àwárí àwọn àkànlò èdè ayàwòrán tó forí nù jáde ní pàápàá jùlọ 

nínú ìwé Ìtàn Àròsọ Kò Sóṛò.̣ Iṣé ̣ yìí ṣe àwárí àwọn àkànlò-èdè bíi ìyán-òṛò-̣féṛé,̣ ìṣewéḳú, 

ìfìrógbòyeyọ, ìfìrómọrísì, ìfìrósínrójẹ, ìfohùnpènìyàn, òwe, ìfènìyànpohun àti àfiwé tààrà. Iṣé ̣

àpilèḳọ yìí ṣe àgbéyèẉò àwọn ìlò èdè wòṇyí nípa lílo tíóṛì soṣíóḷój̣ì lítíréṣò ̣tó tèḷé èrò Karl Marx. Ní 

ìparí, iṣé ̣yìí dábàá fún àwọn akéḳòọ́ ̣tó n kó ̣èḳó ̣Yorùbá, àwọn olùfé ̣èdè Yorùbá, àwọn ilé iṣé ̣rédíò 

àti tẹlifísàn tí ń gbé èdè Yorùbá lárugẹ láti máa ṣe àmúlò àwọn àkànlò èdè ayàwòrán wòṇyí nínú 

ìgbòkègbodò wọn lójoojúmó,̣ nípa síṣe èyí, èdè wa kò ní lọ sí oko ìparun. 

 
 
Ìfáárà 
         Yorùbá jé ̣èdè tó lààmì laka, ìtumò ̣èyí ni pé nínú gbogbo èḳa àwùjọ tàbí ìgbé ayé 
oríléẹ̀ḍè ni a ti rí ọwój̣à èdè Yorùbá. Bí a bá ń sòṛò ̣nípa èdè Yorùbá a ń sòṛò ̣nípa èdè 
àwọn ọmọ káàárò-̣oò-jíire, èdè tó kún, èdè tó rẹwà, èdè tó lóòrìn, tí ó sì gbajúmò ̣lóríléẹ̀ḍè 
yìí àti ní àwọn orílè ̣ èdè mìíràn. Èdè jé ̣ ohun àdámó ̣ tí Elédùmarè fi jíǹkí àwa ọmọ 
adáríhun, òhun ló sì ya àwa ènìyàn sóṭò ̣ sí àwọn ohun abèṃí yòókù. Èdè ní í ṣe pèḷú 
ìdàgbàsókè àwùjọ àti ìgbé ayé oríléẹ̀ḍè pàápàá jùlọ ètò òṛò ̣ajé, àmúlùúdùn, ètò èḳó ̣àti 
ìṣèlú. 

Àwọn ẹwà inú èdè náà ni a mò ̣sí àkànlò èdè ayàwòrán. Àkànlò èdè ayàwòrán yìí 
pò ̣lóp̣ò ̣yanturu, ó dà bí i máyàmí sí iṣé ̣ọnà lítíréṣò,̣ èyí tí àwọn òǹkòẉé máa ń ṣe àmúlò. 
Irúfé ̣àwọn àkànlò èdè wòṇyí gbóḍò ̣jẹ àṣàyàn. Kí iṣé ̣ọnà lítíréṣò ̣kan tó le kún ojú òsùwòṇ 
a nílò òp̣òḷọpò ̣èròjà amédèrẹwà. Oníṣé ̣ọnà lítíréṣò ̣máa ń mò-̣óṇ-mò ̣lo àwọn àkànlò-èdè 
ayàwòrán wòṇyí ni pèḷú èròngbà àti fún àwọn olùgbó ̣rè ̣ní ìtumò ̣kíkún nípa iṣé ̣ọnà náà 
lóṇà tí ó gbà fi ọgbóṇ, òye àti ìmò ̣tí ó wà nínú irúfé ̣irú iṣé ̣ọnà lítíréṣò ̣béẹ̀ ̣hàn. 

Ìlò èdè nínú iṣé ̣ọnà aláwòmó ̣ lítíréṣò ̣máa ń fún iṣé ̣ lítíréṣò ̣ní ẹwà. Bí oníṣé ̣ọnà 
lítíréṣò ̣bá ṣeṣe àmúlò èdè sí ni yóò sọ bí ó bá ṣe gbọ èdè tó hàn, oníṣé ̣ọnà lítíréṣò ̣kìí 
sàdéédé lo èdè ayàwòrán lásán, bí kò ṣe pé láti fi wakò ̣kókó kan pàtó gúnlè ̣nínú iṣé ̣rè ̣
lóṇà tí yóò mú kí àwágúnlè ̣ èrò rè ̣ yìí wọ olùgbó ̣ tàbí òǹkàwé lára (Oyèrìndé àti Alímì, 
2011). 

Iṣé ̣ olùgbó ̣ àti òǹkàwé tàbí oníṣé ̣ lámèyító ̣ ni láti fa àwọn ìlò èdè ayàwòrán èyí tí 
òǹkòẉé fi ń wa kókó òṛò ̣rè ̣gúnlè ̣nínú iṣé ̣ọnà jáde, kí ó sì sọ ìdí tí òǹkòẉé ṣe lò wóṇ ní ibi 
tí ó gbé lò wóṇ, èyí ni yóó jé ̣kí á mò ̣pé iṣé ̣tí oníṣé ̣ọnà lítíréṣò ̣rán yé olùgbó ̣tàbí òǹkàwé 
rè ̣dáadáa. 

Layò ̣Ògúnlọlá jé ̣ọmọ elédè tó mọ èdè, ó sì hun iṣé ̣ọnà rè ̣pèḷú àwọn àkànlò èdè 
ayàwòrán èyí tí ó jẹ iṣé ̣ àpilèḳọ yìí lógún, àpilèḳọ yìí ṣe ìtúpalè ̣ díè ̣ lára ìlò èdè Layò ̣
Ògúnlọlá nínú ìwé rè ̣Kò Sóṛò,̣ tí a sì sọ ìtumò ̣àti ìdí tí ó fi lo òkòọ̀ḳan wọn ní òg̣angan ibi tí 

                                                           
  Department of yorùbá, Federal College Of Education, Yola, A Yoruba lecturer from Federal College of 
Education, Yola, Adamawa state. I have been a tutor for the past eighteen years. Presently I am undergoing 
my doctorate degree at Department of Linguistics and African Languages, university of Ibadan in Yoruba 

literature, E-mail: awakinlabi@fceyola.edu.ng  

https://orcid.org/0009-0009-6852-3266
mailto:awakinlabi@fceyola.edu.ng


Akinlabí, A. Williams, Àgbéye ̩̀ wò orísirísi ìlò èdè tí ó jè̩ yò̩  nínú ìwé ìtàn àròsọ kò sóṛò ̣tí layò ̣.... 

wóṇ ti jẹ yọ pèḷú lílo abẹ féḷé ̣ìmò ̣ìyẹn tíóṛì Soṣíóḷój̣ì Lítíréṣò ̣tó tèḷé èrò Karl Marx láti fi la 
tìfuntèḍò ̣kókó kòọ̀ḳan kalè.̣   

 
Tíóṛì Ìṣàmúlò: Tíóṛì Soṣiọlój̣ì lítíréṣò ̣tó tèḷé Èrò Karl Marx 

Tí a bá ń sòṛò ̣nípa tíóṛì soṣíóḷój̣ì tó tèḷé ìlànà àti èrò Karl Marx, tíóṛì yìí kìí ṣe tíóṛì 
òní, ó ti pé ̣ tí ó ti dáyé. Olùdásílè ̣ tíóṛì yìí ni Karl Marx. Láti nǹkan bí ọdún 1840 ni Karl 
Marx fúnra rè ̣ti ṣe èḳúnréṛé ̣àlàyé lórí àwùjọ àti àṣà, ṣùgbóṇ ní nǹkan bí Séṇtúrì ogún ni 
tíóṛì náà búréḳé ̣láwùjọ àwọn akadá. (Adéyẹmí, 2006, o.i.36). 

Tíóṛì yìí jé ̣ àbájáde ìrònùjinlè ̣Karl Marx àti Fredrick Engels nínú ìwé òṣelú kan tí 
wóṇ pè ní The Ẹommunist Manifesto. Àwọn àlàyé inú ìwé ètò ìlànà òṣèlú yìí ni àwọn 
agbátẹrù tíóṛì náà ti fè ̣ lójú. Lára wọn ni Lenin, Mao, Lucas, Goldmann, Bredcht àti béẹ̀ ̣
béẹ̀ ̣ lọ. Nínú èrò Karl Marx àti Engels, wóṇ ṣe àkíyèsí rè ̣ pé ìtàn ọmọnìyàn láyé jé ̣ ìtàn 
ìjàgbara tàbí ìkọlura agbára, ète àti òṇà tí èḍá ń gbà láti gba ara rè ̣ kúrò lábé ̣ àjàgà 
ẹlòmíràn tàbí ìjàgbara kúrò lábé ̣ àwọn afiyàjẹni. Eagleton (1996) ṣe èḳúnréṛé ̣ àlàyé lórí 
èyí, ó ní tíóṛì tí ó tèḷé ìlànà àti èrò Karl Marx yìí jé ̣èyí tí ó jẹ mó ̣ tíóṛì sáyéṇsì lórí àwùjọ 
ènìyàn, ohun tí ó sì jé ̣ajolórí rè ̣ni akitiyan tí atọkùnrin àtobìnrin ń ṣe láti jàjàgbara kúrò 
lóẉó ̣àwọn aréṇijẹ. Marx àti Engels fẹsè ̣rè ̣múlè ̣pé ìgbà kan kì í lọ bi òréré ni òṛò ̣ilé ayé, 
nígbà nígbà ni ayé rí, wọn wo sàkun ìtàn ayé, wóṇ sì pín ìgbà sí àwọn ìpele wòṇyí. Ìgbà 
àìmò ̣tí a lè pè ní ìgbà tí ayé wà lórúnkún, ìgbà oníṣàkóọ́ḷè,̣ ìgbà ìjọba olókowò aládàánlá 
àti ìgbà ètò alájọni. Kò sí èyí tí kò ní àbùdá tirè ̣ lóṭò,̣ ṣùgbóṇ ètò ọrò-̣ajé olókoòwò 
aládàánlá ló gbajúmò ̣jù. Ètò yìí fàyè gba ìgabalé irú èyí tí ó wóp̣ò ̣nígbà ìjọba oníṣàkóọ́ḷè ̣
(Agu, 2008, o.i.167). 

Ètò ọrò-̣ajé olókoòwò aládáàńlá fàyè gba ìpínṣéṣ̣e, ó sì fàyè gba ìmò ̣èṛọ tó lágbára. 
Ètò okòwò fẹjú sí i, ó sì mú ìtèṣíwájú bá àwùjọ. Ṣùgbóṇ nípa ètò ọrò-̣ajé wọn, ọká bímọ lè,̣ 
ó bóró ni, osùn òkèèrè lejò ń kùn, ètò ọrò-̣ajé yìí fàyè gba ìréj̣ẹ àti ìkọlura agbára àwọn tí ó 
fé ̣ṣèlú, nítorí àwọn tó bá ń ṣèlú ló lágbára àti mójútó ètò ọrò-̣ajé, nípa ìdí èyí ìlòdì sí ìjọba 
a máa wá láti òḍò ̣àwọn tí à ń gàbalé lórí. Ìtanú àti ká réṇijẹ máa ń pò ̣ní àwùjọ elétò ọrọ̀-
ajé olókòwò aládàánlá. Nítorí pé ọwó ̣àwọn ènìyàn péréte ni ọrò ̣ìlú máa ń wà (Adéyẹmí, 
2006, o.i.36). Giddens (2006, o.i.69) náà gbà pé òẉó ̣àwọn ènìyàn péréte ni ọrò ̣ìlú máa ń 
wà gég̣é ̣bí àwọn agbátẹrù tíóṛì yìí ṣe sọ, ní èyí tíó máa ń fa ìréj̣ẹ àti ìmúnisìn. Gég̣é ̣bí òṛò ̣
Gidden ṣe lọ: 

 
Marxist theorists contend that social institution and practices 
continued because powerful groups have the ability to maintain 
the status áuo. Change has significanẹe sẹene it is needed to 
correẹt injustices and inequalities. 
 
(Àwọn agbátẹrù tíóṛì Marx sàlàyé pé ètò àti ìgbòkègbodò àwùjọ 
ń tèṣíwájú nítorí pé àwọn alágbára kan láwùjọ fé ̣kí ètò máa lọ 
béẹ̀.̣ Pàtàkì ni àyípadà rere jé ̣ nínú ètò ìgbòkègbodò àwùjọ 
nítorí pé ó lágbára láti ṣe àtúnṣe tó jọjú nípa ìréṇijẹ àti 
àìṣedéédé láwùjọ) 

 
Atótónu tí a lè ṣe nípa òṛò ̣Giddens òkè yìí ni pé ètò láti jàjàgbara kúrò lóẉó ̣ìréṇijẹ 

múmú láyà àwọn agbátẹrù tíóṛì yìí àti pé òṇà àti ja àjàbó ̣ lóẉó ̣àwọn olórí, alágbara tàbí 
aláṣẹ pín sí oríṣìíríṣìí, èyí sì máa ń fa aáwò.̣ 

Adéyẹmí (2006, o.i.37) ní àwọn agbátẹrù tíóṛì yìí gbà pé ara ètò àti ìhun àwùjọ ni 
lítíréṣò.̣ Àwọn ètò àti ìhun àwùjọ yòókù ni ìṣèlú, òfin, èṣìn, ìmò ̣ìjìnlè ̣èrò, ìmò ̣ẹwà àti iṣé ̣
ọnà. Ọ̀kan lára àwọn èỵà wòṇyí ni wóṇ ka lítíréṣò ̣sí bí wọn ṣe jé ̣pàtàkì náà ní lítíréṣò ̣jé ̣
pàtàkì láwùjọ. Ó tè ̣síwájú ó ní:  

Lítíréṣò ̣jé ̣aṣojú ẹgbé ̣kan láwùjọ ohun tí a bá ń kà nínú lítíréṣò ̣
èròńgbà àwọn ẹgbé ̣tí ń gàbalé àwùjọ lórí ni. Ohun èlò sí ló jé ̣
fún àwọn aláṣẹ láti jé ̣ kí ipò wọn ó dúró ṣinṣin, kí ó má bà á 
sọnù lóẉó ̣wọn. 
 

Dolbeare nínú Adéòṣun (2005, o.i.39-41) sọ pé èrò Karl Marx àti àwọn ẹlẹgbé ̣rè ̣ni 
pé tí a bá ń fé ̣ kí àwùjọ yípadà kúrò nínú ètò ọrò-̣ajé ‘èmí jù ó,̣ ìwọ ò jù mí’, kí àwọn 
mèḳúnnù sì gba ara wọn lóẉó ̣àwọn akóniṣiṣé,̣ a gbóḍò ̣rí àkójọpò ̣àwọn ènìyàn kan bí ó ti 
wù kí wóṇ kéré ni iye tó láti jà fún irú àyípadà béẹ̀.̣ Nínú iṣé ̣rè ̣yìí kan náà ni Dolbeare sọ 
pé: 

There must be in effect little microcosm of a new society 
growing amidst the old. Small groups of people would act on it 
so as to change it in the direction of the new and beẹome 
different people (p.193) 
 
(A gbóḍò ̣rí bí ó ti wù kí ó kéré tó, àwùjọ tuntun láti inú ti àtijó.̣      
Ìwòṇ ba àwọn èèyàn yìí yóò ṣiṣé ̣lórí bí àwùjọ yóò ṣe yípadà sí 
dáradára, tí àwọn náà yóò sì yípadà di ènìyàn òṭò)̣ 
 

Adéòṣun ní kókó ohun tí Dolbeare ń wí ni pé, tí àwọn ènìyàn àwùjọ bá fé ̣rí ìyípadà 
rere, ó di dandan fún wọn láti dìde fún ìjìjàgbara, bí ó ti wù kí àwùjọ kéré tàbí tóbi tó, àwọn 
ènìyàn ibé ̣ gbóḍò ̣ gba ara àwọn kalè ̣ fúnrarawọn lóẉó ̣ ìjọba aréṇijẹ tàbí amúnisìn nípa 
ìjìjàgbara tàbí aáwò.̣ 

Ọ̀pèf̣èyítìmí (1997, o.i.48) sọ pé: 
 

Àkíyèsí kan pàtàkì tí ó ń ṣe ìdènà fún àwọn ènìyàn lópòópónà 
òṛò ̣ìjàjààgbara yìí ni òṛò ̣nípa èṣìn. Èṣìn àti ìmò ̣tó rò ̣mó ̣ọn jé ̣
òṭá ìlọsíwájú fún mèḳúnnù. Èṣìn ń fi kó ̣wa pé kí á gba kádàrá. 
B’_lóṛun ti dáyé ni pé kí àwọn kan máà jẹ gàba lórí àwọn èḍá 
mìíràn. Àti pàápàá àwọn olówó ló layé yìí, ṣùgbóṇ mèḳúnnù ló 
lòṛun. Níwòṇ ìgbà tó sì jé ̣pé ayé lọjà, òṛun nilé, ká fi olúkùlùkù 
sílè ̣sí ààyè àti ipò rè,̣ Olúwa ló mẹjóọ́ ̣dá. 
 

Adéyẹmí (2006, o.i.37) ní irú èrò asọni-dẹdun-arinlè ̣yìí ni tíóṛì Máàsì lòdì sí, ó sì gbà pé 
àwọn mèḳúnnù fúnrawọn ni wóṇ lè gba ara wọn sílè ̣ lóẉó ̣aréṇijẹ àti amúnisìn tí wóṇ jẹ 
gàba nípa ọrò-̣ajé àti ìṣèlú lé àwọn ènìyàn lórí. Adéyẹmí (2006) ní Karl Marx àti Engel kò 
kanlè ̣gbé tíóṛì yìí kalè ̣fún ìtúpalè ̣iṣé ̣lítíréṣò,̣ wọn kò tilè ̣pè é ní tíóṛì fún lítíréṣò.̣ Ìdí nìyí tí 
ó fi sọ pé:   

Àwọn ọmọléỵìn Karl Marx àti Engel ló ra tíóṛì náà bọ lítíréṣò ̣
lóṛùn nípa ìdí èyí ẹnu wọn ò kò lórí bí ó ṣe yẹ kí wóṇ lo tíóṛì náà 
fún ìtúpalè ̣ iṣé ̣ lítíréṣò.̣ Ó ní àwọn agbátẹrù tíóṛì yìí pín sí òṇà 
méjì. Àwọn ìṣòṛí kìíní gbà pé ìbáṣepò ̣tó gbórín wà láàárín iṣé ̣
lítíréṣò ̣àti ètò ọrò-̣ajé àti pé ètò ọrò-̣ajé tó bá wà lóde ni yóò sọ 
irú lítíréṣò ̣ tí àwùjọ máa ní. Ní ìdàkejì, àwọn mìíràn bí i 
Duvignaud (1972) gbà pé atúnnirọ bí agogo ni lítíréṣò ̣jé,̣ ó sì lè 
yí ìpinnu àwọn èèyàn àwùjọ padà. Àwọn ìsòṛí méjèèjì yìí ló gbà 
pé àjọṣepò ̣ tún wà láàárín iṣé ̣ lítíréṣò ̣ àti èrò báyéṣerí. Ó ni 
ajolórí iṣé ̣ti ìtúpalè ̣tí ó tèḷé ìlànà Karl Marx àti èrò ń ṣe ni láti fi 
orí lítíréṣò ̣sọ èrò báyéṣerí (p. 37).  

Àhunpò ̣Ìtàn Ìwé Ìtàn Àròsọ Kọ Sóṛò ̣
 

Ní abala yìí, àhunpò ̣ìtàn ìwé Ìtàn Àròsọ Kọ Sóṛò ̣ tí a yèẉò ni a ó ṣe àgbékalè ̣rè.̣ 
Fún ìdí èyí, tí a bá ń sòṛò ̣ nípa àhunpò ̣ ìtàn, à ń sòṛò ̣ nípa òṇà, àti ètò tí òǹkòẉé fi ṣe 
àfihàn àwọn ìṣèḷè ̣ inú ìwé rè.̣ A lè fi gbogbo ẹnu sọ ó ̣pé àwùjọ ilè ̣Nàìjíríà ló bi ìwé ìtàn 
àròsọ Kọ Sóṛò,̣ nípa wíwó àwọn ìṣèḷè ̣inú ìwé náà léỵò-̣kòọ̀ḳan, a lè fi ìdí rè ̣múlè ̣pé àwọn 
ìṣèḷè ̣ètò ìṣèjọba tàbí ìṣèlú orílè-̣èdè Nàìjíríà ni Layò ̣Ògúnlọlá fi ọgbóṇ àtinúdá hun pò ̣sí 
inú ìwé rè ̣tí ó pè ní Kọ Sóṛò.̣  

Ọdún 2014 ni wóṇ gbé ìwé ìtàn àròsọ Kọ Sóṛò ̣ jáde. Ilé iṣé ̣ ìtèẉé Chridamel 
Publishing House ní ìlú Ìlọrin ló tè ̣é ̣jáde. Àwòrán àwọn òḍó ̣ìlú àti àwọn òṣìṣé ̣tí à ń póṇ 
lójú tí wóṇ sì ń fi èḥónú hàn ni wóṇ yà sí èỵìn ìwé náà. Ojú ìwé méjìlélàádóṛin ni gbogbo 
ìwé náà. Àpapò ̣orí nínú ìwé ìtàn àròsọ yìí jé ̣méṛìndínlógún. Àhunpò ̣ìtàn náà lọ tààrà, ìlú 
Ayédọgbóṇ ni Ìbùdó ìtàn, ibè ̣ni ìtàn náà ti ṣẹlè,̣ ibè ̣ni ìtàn náà sì parí sí. Àfihàn ìwà ìbàjé,̣ 
ìréṇijẹ àti ìmúnisìn lásìkò ìjọba alágbádá láti ọdò ̣ àwọn aláṣẹ sí àwọn òṣìṣé ̣ ni òǹkòẉé 
hunpò ̣tó sì di odidi. Gbogbo ìṣèḷè ̣ilè ̣Nàìjíríà lásìkò ìjọba alágbádá tí àwọn olórí ń rẹ àwọn 
ẹgbé ̣òṣìṣé ̣jẹ ni òýkòẉé hunpò ̣sínú iṣé ̣ọnà rè.̣ 

Ní orí kìíní ìwé náà, òǹkòẉé ṣe àlàyé onírúurú àwọn àìṣedéédéé, èyí tí ó gbilè ̣ní 
orílè ̣ èdè Ayédọgbóṇ. òǹkòẉé jé ̣ kí á mò ̣ pé àwọn ilé iṣé ̣ ọba ti dẹnu kọlè,̣ owó oṣù àti 
àjẹmóṇú àwọn òṣìṣé ̣kò lọ déédé, onírúurú ìwà ìbàjé,̣ ìréj̣ẹ àti ìmúnisìn ló gbòde ní orílè ̣
èdè Ayédọgbóṇ. Ọ̀rò ̣ ìpolongo ìdìbò ni òǹkòẉé fi síde orí kìíní ìwé rè.̣ Orísìí ẹgbé ̣òṣèlú 
méṭa ní òǹkòẉé dárúkọ, àwọn ni ẹgbé ̣òṣèlú Máyéró, ẹgbé ̣òṣèlú Dáyélu àti ẹgbé ̣òṣèlú 
Máyégún; olóyè Adérójú ni wóṇ fà kalè ̣ fún ẹgbé ̣ òṣèlú Máyéró, wóṇ fa òṃòẉé 
Olúfúnmiláyò ̣Ọmọbóḷánlé Kalè ̣fún ẹgbé ̣òṣèlú Dáyélu, nígbà tí wóṇ fa òg̣béṇi Adáramájà 
kalè ̣ fún ẹgbé ̣ òṣèlú Máyégún. Pápá ìṣeréńlá ti ìjọba àpapò ̣ tí ó wà ni Jógunómí ni ìlú 
Ayédọgbóṇ ni àwọn àjọ elétò ìdìbò ti sètò ìpolongo ìtagbangba fún àwọn olùdìje méṭèẹ̀ṭa.  

Àfihàn ìpolongo ibò bònkéḷé ̣ni a rí ní orí kejì ìwé yìí, tí àwọn ẹgbé ̣òṣèlú ń pín owó, 
aṣọ, óúnjẹ àti èṛọ ìbánisòṛò ̣alágbèéká. Olóyè Adérójú ti ẹgbé ̣Máyéró rán àwọn Mínísítà 
àti àwọn lóg̣àálóg̣àá léṇu iṣé ̣ọba padà sí àdúgbò wọn, o pàṣẹ fún wọn kí wóṇ rí i pé wóṇ 
gba agbègbè wọn fún òun. Ètò ìdìdò tún wáye ní orí yìí. Ọjó ̣kẹta ni èsì gbogbo ibò ti wóṇ 
dì tó jáde tán. Alága ètò ìdìbò ilè ̣ náà, òg̣béṇi Kásúmù Ayélabówó, ló kéde òṃòẉé 
Olúfúnmiláyò ̣gég̣é ̣bí ẹni tí ó jáwé olúborí nínú ètò ìdìbò náà, tí ìbúra sì wáyé, léỵìn ìbúra, 
ààrẹ titun kéde orúkọ àwọn alábàásiṣép̣ò ̣ rè.̣ Léỵìn ìyannisípò, àwọn òṣìṣé ̣ọba ń gbèrò 
ìyanséḷódì látàrí èḳúnwó owó oṣù tuntun pèḷú àjẹmóṇú tí wóṇ ti ń bèèrè fún láti ọjó ̣pípé ̣
wá. Ṣé bí a ṣe ń yóọ́ṣó ni à ń yóọ́g̣bó,̣ èròngbà àwọn òṣìṣé ̣ta sí etí ìjọba.  Wóṇ sì pe olórí 
àwọn òṣìṣé ̣ọba, òg̣béṇi Dáraníjọ sí ìpàdé, kí ó bá àwọn òṣìṣé ̣sòṛò,̣ kí wóṇ so ìyanṣéḷódì 
rò ̣ná. 
 Ọ̀rò ̣ ìpàdé ẹgbé ̣òṣìṣé ̣ tí ó fé ̣wáyé. Ọ̀gbéṇi Badmus tí ó jé ̣akòẉé ẹgbé ̣òṣìṣé ̣ọba 
lápapò ̣ló pe ìpàdé náà. Gbogbo olóyè ẹgbé ̣òṣìṣé ̣pèḷú aṣojú méjì mìíràn àti aṣojú kan láti 
olú ilé iṣé ̣ ìjọba àpapò ̣ ló pèsè ̣ síbi ìpàdé òḥún. Ìpàdé gbogbogbò wáyé, pápá ìṣere 
Jógunómí kò gbèrò lój̣ó ̣tí à ń wí yìí. Nínú ìpàdé náà, Alàgbà Marvelous bá ìpàdé sòṛò,̣ ó 
jábò ̣ àbájáde ìpàdé tí àwọn ìgbìmò ̣ ẹgbé ̣ òṣìṣé ̣ àti àwọn lòg̣álóg̣àá léṇu iṣé ̣ ọba ṣe fún 
gbogbo ọmọ ẹgbé.̣ Ó ní ìgbìmò ̣ẹgbé ̣sì ti pinnu láti fún ìjọba ní àyè díè ̣sí i. Láríjà ìpàdé 
wọn náà ni pé, kí àwọn òṣìṣé ̣ṣe sùúrù fún ìjọba àpapò.̣ Ọ̀rò ̣ìyanṣéḷódì àwọn òṣìṣé ̣ọba ló 
gbòde kan ní orí kẹfà. Àwọn ilé iṣé ̣ ìròyìn lóḳan-ò-jòḳan ń bu ẹnu àté ̣ lu ìhà kò-kàn-mí tí 
àwọn aláṣẹ kọ sí òṛò ̣náà. Bákan náà ní ìdí ayò, ní ilé ọtí àti níbi ìgbafé ̣gbogbo, wóṇ kò rí 
òṛò ̣mìíràn sọ, àfi òṛò ̣ìdaṣé ̣sílè ̣yìí. Ọ̀rò ̣ìyanṣéḷódì di ohun tí àwọn òṃùtí fi ń sàwàdà ní ilé 
ọtí. 

Ní orí keje ní akòẉé ìjọba àpapò ̣ ti kéde ìpinnu ìjọba fáyé gbó ̣ pé àwọn aláṣẹ tí 
gbáradì láti fi ìyà jẹ àwọn òṣìṣé.̣ Síbè ̣àwọn adarí ẹgbé ̣òṣìṣé ̣ọba fàáké kóṛí pé ọmọ ẹgbé ̣
kankan kò gbọdò ̣ padà séṇu iṣé.̣ Wóṇ tún gbé ìjọba lọ sí ilé ẹjó.̣ Wóṇ sì fi èṣùn méṭa 
òṭòọ̀ṭò ̣kan ìjọba. Ìjọba náà pe àwọn olórí òṣìṣé ̣ọbaléj̣ó ̣sí ilé ẹjó ̣kan náà. Èṣùn tí wóṇ kà 
sí wọn léṣè ̣féṛè ̣tó ọgbòṇ.  

Ní orí kẹjọ, ìgbéj̣ó ̣kò lè wáyé lój̣ó ̣àkóḳó ̣nítorí pé mímú tí wóṇ mú Dáraníjọ tì móḷé ti 
dá yánpọnyánrin sílè ̣láàrin ìlú. Ààrẹ pe ìpàdé pàjáwìrì àwọn aláṣẹ ìjọba. Ààrẹ korò ojú sí 
àwọn ọlóp̣àá pé wọn kò rí àwọn ọdàlúrú ṣe ní nnkankan. Léỵìn-ò-rẹyìn, amòfin 
Oyíndàmóḷá ni òṇà àbáyọ àkóḳó ̣ní kí ìjọba tú ẹni tó wà nígbèkùn ọlóp̣àá sílè.̣ Báyìí ni wóṇ 
tú Dáranijọ sílè.̣ Tí òǹkòẉé ṣe àfihàn ilé ẹjó,̣ léỵìn tí agbẹjóṛò òṣìṣé ̣parí àwíjàre rè ̣ní ilé 
ẹjó,̣ òṃòẉé Oyíndàmóḷá tó jé ̣agbẹjọrò ti ìjọba náà méṇu lé àwíjàre tirè.̣  Ṣùgbóṇ ìdájó ̣kò 
le wáyé lój̣ó ̣yìí rárá, adájó ̣sún ìdájó ̣rè ̣sí ọjó ̣méẹ̀ẹ́ḍógún. 

Òǹkòẉé tún gbé ọkàn àwọn òǹkàwé rè ̣ lọ sí ilé ayò ní orí kẹwàá. Ọ̀rò ̣ tí ó ń ṣẹlè ̣
láarin ìjọba àti àwọn òṣìṣé ̣ni wóṇ fi ń ṣèf̣è.̣ Léỵìn èyí ni à tún rí gbòṇgàn ilé ẹjó,̣ níbi tí 
adájó ti pàṣẹ kí àwọn òṣìṣé ̣padà sẹnu iṣé,̣ kí ìjọba náà sì gbáradì láti san gbogbo owó oṣù 
àti àjẹmóṇú àwọn òṣìṣé.̣ Àwọn òṣìṣé ̣ọba padà sí ẹnu iṣé ̣wọn ní ọjó ̣Ajé tí ó tèḷé ọjó ̣ìdájó.̣ 
Ààrẹ yan ìgbìmò ̣ẹléṇi-méf̣à láti ṣe àgbéyèẉò òṛò ̣adájó ̣náà, kí wóṇ sì gba ìjọba ní ìmòṛàn. 
Mínísítà ètò ìsúná ni tí àwọn bá fi le sanowó yìí, ìjọba kò ní lè san èḳúnwó owó oṣù tí wóṇ 
ń gbèrò fún àwọn àṣòfin àti Gómìnà. Léỵìn oṣù méjì tí ìjọba kò ṣe nǹkankan, ni àwọn òṣìṣé ̣
tún gùnlé ìyanṣéḷódìní pẹ̩̀ re ̣̩̀ u. 
Ọ̀rò ̣ìdájó ̣ẹjó ̣ẹléẹ̀ḳejì tí àwọn òṣìṣé ̣pè ló sodo sí orí kejìlá. Nínú ìdájọ rè,̣ Adájó ̣Ọmọnísì 
ní ilé ẹjó ̣kò rí aburú kan tí àwọn òṣìṣé ̣ọba ṣe nítorí pé bákan náà ni gbogbo wa rí lábé ̣
òfin. Ilé ẹjó ̣faramó ̣ìdájó ̣àkóḳó,̣ ó sì fi òfin de àwọn aláṣẹ láti má ṣe àfikún owó oṣù ẹnikéṇi 
títí wọn yóò fi yanjú gbèsè tó wà nílè.̣ Ilé ẹjó ̣rọ àwọn òṣìṣé ̣ọba láti padà séṇu iṣé ̣wọn láìfi 
àkókò ṣòfò. Àwọn òṣìṣé ̣padà séṇu iṣé ̣gég̣é ̣bí adájó ̣ṣe pa á láṣẹ fún wọn. Àwọn aláṣẹ kò 
tèḷé ìdájó,̣ wóṇ bèṛè ̣sí i fún àwọn ènìyàn ní ìwé ìdádúró léṇu iṣé.̣ Ẹgbé ̣òṣìṣé ̣náà faraya, 
àwọn aláṣẹ náà fi àáké kóṛí. Ọjó ̣kẹta ni rògbòdìyàn bèṛè.̣ Àwọn ọlóp̣àá ń ju àdó atanilójú 
sáàrin àwọn èrò, síbè ̣wọn kò bìkítà.  

Ohun gbogbo dúró sí ojú kan. Ètò ọrò ̣ajé ìlú Ayédọgbóṇ ń burú sí i, béẹ̀ ̣sì ni ara ń 
ni ará ìlú. Nígbà tí òṛò ̣náà kò fé ̣lójútùú mó,̣ àwọn ẹgbé ̣òṣìṣé ̣tọ àwọn ọba lọ. Wóṇ fi èṣùn 
olè, ànìkanjọpóṇ, ìmọtara-ẹni-nìkan, jẹgúdújẹrá kan àwọn aṣòfin.  Ìgbìmò ̣àwọn lóḅalóḅa 
yan aṣójú méṛin láti lọ rí àwọn aṣòfin, ṣùgbóṇ àwọn aṣòfin ní ẹnu àgbà ń rùn. Àwọn òṣìṣé ̣
sọ òṛò ̣ náà di ìjà ìgboro. Báyìí ni aáwò ̣ bèṛè,̣ àwọn ẹgbé ̣ obìnrin ló ṣáájú. Ọwó ̣ àwọn 
afèḥónúhàn sì tẹ méṛin nínú àwọn aṣòfin. Ààrẹ ṣe ìpàdé bòǹkéḷé ̣pèḷú àwọn aṣòfin. Àwọn 
aṣòfin rọ Ààrẹ kí ó wá òṇà àbáyọ mìíràn sí òṛò ̣ náà. Ààrẹ bá ìgbìmò ̣ lóḅalóḅa ṣe ìpàdé 
pàjáwìrì. Nínú ìpàdé náà, ó rọ àwọn lóḅalóḅa láti fi ọwọ wóṇú lórí abùkù olóroǹbó tí àwọn 
aṣòfin fi kàn wóṇ séỵìn, kí wọn jòẉó ̣dá sí òṛò ̣yìí. Èyí ló ṣe òkùnfà ìpàdé àwọn aláṣẹ ìjọba, 
àwọn olóyè ẹgbé ̣òṣìṣé,̣ aṣojú àwọn ọba àti àwọn aṣòfin. Ìbànújé ̣dorí àgbà kodò, àwọn 
aṣòfin kò rí òṛò ̣sọ. Ààrẹ ṣè lérí láti san owó àwọn òṣìṣé ̣ní kíákíá. Àwọn orí adé pàrọwà sí 
àwọn òṣìṣé ̣ọba, àwọn òṣìṣé ̣náà sì ṣèlérí láti tú àwọn tó wà ní ìgbèkùn sílè.̣ 

Ní orí kẹrìndínlógún tí ó parí ìwé ìtàn àròsọ yìí, ìpàdé tí abẹnugan ilé ìgbìmò ̣aṣòfin 
pè àti ìdóọ̀ẉó ̣ìdùnnú àwọn ẹgbé ̣òṣìṣé ̣wáyé. Aṣojú àwọn aṣòfin jábò ̣ìpàdé fún wọn, ó fi 
èḍà ìwé àdéhùn tí wóṇ tọwó ̣ bò ̣ hàn wóṇ. Ọjó ̣ ajé ni àwọn òṣìṣé ̣ ọba ṣe ìpàdé tiwọn. 
Ìdùnnú ṣubú layò ̣fún gbogbo wọn lój̣ó ̣náà. Ọjó ̣kejì ni wóṇ tó tú àwọn tó wà nígbèkùn sílè.̣ 
Ìjọba pàápàá kéde pé aáwò ̣tí ó wà láàrin òun àti ẹgbé ̣òṣìṣé ̣ti dópin, wóṇ sì rọ àwọn òṣìṣé ̣
kí wóṇ padà ṣéṇu iṣé ̣nítorí pé ìjọba ti gbà láti san gbogbo gbèsè tí wóṇ jẹ àwọn òṣìṣé ̣ọba 
láìfi ìyà jẹ ẹnikéṇi. 

_____________________________________________________________________________ 

 
148 

 

Ìlò Èdè Inú Ìwé Ìtàn Àròsọ Kò Sóṛò.̣ 
Èdè ni ọkò ̣tí a fi wa lítíréṣò ̣wá sáyé, òun tún ni ẹsin tí lítíréṣò ̣gùnlé. Tí kò bá sí èdè 

kò ní sí lítíréṣò.̣ Bí ìgbà tí èékánná lèṃó ̣ìka ni lítíréṣò ̣àti èdè jé.̣ Abálájọ tí Ọlábimtán nínú 
Adéòṣun (2005, o.i.76) fi sọ pé: 

Gég̣é ̣bí ọkò ̣àti àdá ti rí lóẉó ̣àgbè,̣ tí kálámù sì rí lóẉó ̣alákòẉé 
béẹ̀ ̣ni èdè lóẉó ̣akéwì. Kò sí itú tí akéwì kò lè fi èdè pa. 
 

Èẉè,̣ Ọ̀péf̣èyítìmí (1997, o.i.65) náà kín èrò yìí léỵìn nígbà tí ó sọ pé “èdè ni irinṣé ̣
àmúlò fún iṣé ̣ọnà lítíréṣò.̣ Èdè kòọ̀ḳan ló sì ní òṇà tó ń gbà ṣe ẹwà” Ó tún fi kún un pé 
oríṣìíríṣìí òṇà ni a ń gbà lo èdè, oríṣìíríṣìí nǹkan ni a sì ń lo èdè fún. Nínú iṣé ̣aláwòmó ̣
lítíréṣò ̣ìlò èdè ṣe pàtàkì, bí òýkàwé bá gbádùn iṣé ̣ọnà kan, ìlò èdè tí òǹkòẉé lò ló mú un 
gbádùn irú iṣé ̣béẹ̀.̣ Àwọn ìlò èdè tí a le bá pàdé nínú iṣé ̣lítíréṣò ̣ni òwe, àfiwé tààrà, àfiwé 
ẹléḷòọ́,̣ ìfohùnpènìyàn, ìfènìyànpohùn, ìfòṛòḍárà, àwítúnwí, àkànlò èdè àti béẹ̀ ̣béẹ̀ ̣lọ. 

Ìlò èdè inú ìwé àyànlò gbóúnjẹ fég̣bé,̣ ó sì tún gbàwo bò.̣ Òǹkòẉé fi ara rè ̣hàn gég̣é ̣
bí ẹni tí ó ní ìmò ̣ìmèṣọ òṛò ̣nípa lílo ìjìnlè ̣èdè láti fi ṣe àgbékalè ̣ìtàn rè,̣ Ó tún fi ara rè ̣hàn 
bí ẹni tí ó ni ìmò ̣àṣà àti ìṣe Yorùbá dáradára nípa ṣíṣe àmúlò èròjà àṣà Yorùbá nínú ìlò 
èdè rè.̣ Ó ṣe àmúlò àwọn lítíréṣò ̣alohún pèḷú èròngbà àti fi ìlò èdè sọ fún àwùjọ bí àṣà 
ìbílè ̣Yorùbá ti jinlè ̣tó. Láti jé ̣kí a mò ̣pé èdè kò dúró sí ojú kan Òǹkòẉé ṣe àmúlò àyálò 
èdè pàápàá jùlọ láti inú èdè Gèẹ́ṣì. 

Ní ilè ̣tó mó ̣lónìí, bí a bá fé ̣mọ òṇà ìsọwóḷò-èdè òǹkòẉé tàbí akéwì kan, a ó fi ojú 
ìmò ̣ lìngúísítíìkì àti lítíréṣò ̣wo iṣé ̣náà (Adéòṣun, 2005, o.i.77). Ọ̀nà kejì (Lítíréṣò)̣ tí ó jé ̣
òḳan lára òṇà méjèèjì yìí ni a fi ṣe ìtupalè ̣ìlò èdè Layò ̣Ògúnlọlá ní ìbámu pèḷú tíóṛì àmúlò. 
Ní abala yìí, kìí ṣe kí á wo ìlò èdè sákálá ló jẹ wá lógún, bí kò ṣe pé kí á wo ìlò èdè bí ó ṣe 
jẹ mó ̣ìjìjàgbara àti irú ìpèdé tí Òǹkò̩̀ wé fi sí ẹnu àwọn èḍá ìtàn rè ̣tí wóṇ jé ̣àkùkọ gàgàrà 
(irú èyí tí Karl Marx ń pè fún). Nítorí pé àwọn agbátẹrù tíóṛì Karl Marx kò ní ìgbàgbó ̣nínú 
mímú sùúrù, iforítì, àti ìfàyàrán ìṣòro, èdè kan tí wóṇ ní ìgbàgbó ̣ pé àwọn aréṇijẹ àti 
amúnisìn gbó ̣náà ni aáwò,̣ ìfèḥónúhàn àti ìjìjàgbara. 
Ní ìpele lítíréṣò,̣ òǹkòẉé lo àwọn ọnà èdè láti fi èdè àwọn afèḥónúhàn àti amúnisìn han 
àwùjọ. Ní àkóḳó,̣ nínú ètò ìsèj̣oba olókoòwò aládàánlá gbogbo àwọn ènìyàn lo máa ń lépa 
àtiwà nípò ìsèḷú. Nígbà ti ètò ìdìbò wáyé, tí olóyè Adérójú pàdánù nínú ètò ìdìbò náà, tí 
àwọn mìíràn nínú àwọn olùdíje náà faraya. Àwọn tó pàdánù nínú ètò ìdìbò náà ti lérò pé 
ìyànjẹ, èṭàn àti ìréṇijẹ ti wọ èsì ìdìbò náà. òǹkòẉé lo àkànlo èdè àti òwe láti fi ṣàlàyé pé inú 
àwọn olùdíje ti ó pàdánù nínú ètò ìdìbó ko dun sí bí èsì ìbò náà ṣe lọ. O ní: 
 

Síbè ̣àwọn kan fi àáké kórí pé àwọn kò ní gbà. Wọn ní kàkà kí 
àkèrè máà dunbè,̣ tápa titan rè ̣ni yóò rún síi. Kàkà kí eku má jẹ 
ṣèṣé yóò fi ṣe àwàdànù ni (o.i.10) 
 

 Èyí fihàn pé gbogbo àwọn olósèlú lo máa ń lépa àti wà ni igbonnù ètò ìsèlú, lónà àti 
máà pó̩̀ n mùdùnmúdùn orílè ̣èdè la. Àtipé ohunkohun tí ó ba gba ni àwọn yóò fún láti máà 
pín nínú ọrò ̣orílè ̣èdè, ti wọn yóò fi máà rẹ àwọn mèḳúnnù jẹ, tàbí mu wọn sìn bí ẹran 
àgbò.       
 Ìlò èdè òǹkòẉé pèḷú Ààrẹ Adérójú fihàn pé àwọn arẹnijẹ a máa jayé ìjẹkújẹ, àtipe ti 
ipò àṣẹ bá tí bó ̣sí ọwó ̣àwọn arẹnijẹ, wóṇ ti gbàgbó ̣pé ko sí ẹni tí ó le yèẉóṇ lóẉó ̣wò. Ìdí 
nìyí ti òǹkòẉé ṣe lo àkànlò èdè àti òwe láti fi ṣàkàwé ìhùwàsí àwọn olósèlú aréṇijẹ-
múnisìn. Ó ní: 

... Dípò béẹ̀,̣ ó ń jaye ọba, ayé fà mí létè kí n tútó.̣ Adérójú ń yọ 
ayọ     
  “Ìyàá mi ni wóṇ rà wọn ò rà mí” ó ní: a ti tòjé bolórìṣà lóẉó ̣ó 
ku       
    bàbá ẹni ti yóò bọ o (o.i.1). 

 Àyọlò yìí tún fi yé pé, àwọn olóṣèlú aréṇijẹ rí ipò àṣẹ tàbí ipò òṣèlú bíi àbákú laṣọ 
ahun. Onírúurú ilò èdè ló wáyé láti fi bí àwọn aréṇijẹ ṣe ń ré ̣àwọn òṣìṣé ̣jẹ, bákan náà bí 
àwọn òṣìṣé ̣ṣe gba ara wọn kalè.̣ Gég̣é ̣bi a ti mò ̣pé èdè líle ni èdè àwọn ajijagbara. Karl 
Marx àti àwọn agbátẹrù rè ̣kò ní ìgbàgbó ̣nínú ìwáásù ẹ máa mú sùúrù tàbí ìforítì. Ohun ti 
ó jẹ Karl Marx lógún ni ìgbéṣè ̣kíákíá, ìjìjàgbara tàbí aáwò ̣nígbà tí àwọn ènìyàn bá tí rí ipa 
ìréj̣ẹ tàbí ìmúnisìn. Nínú ìwé ìtàn àròsọ Kò Sóṛò.̣ òǹkòẉé fi èdè àwọn olóṣèlú aréṇijẹ hàn 
lóṇà tí ó bí àwọn òṣìṣé ̣ nínú, tí ó si mú àwọn òṣìṣé ̣ gùnlé ìyanṣéḷódì àti ìjìjàgbara tàbí 
aáwò.̣ Nígbà tí ìgboro dàrú, tí àwọn àjìjàgbara dá aáwò ̣ sílè,̣ inú àwọn aṣòfin orílè ̣ èdè 
Ayédọgbóṇ kò dùn. Ọ̀kan lára àwọn aṣòfin ní òǹkòẉé fi àkànlò èdè àti òwe sí lẹnu. Ó ní: 
 

Wóṇ ní bí ẹnikéṇi nínú àwọn òṣìṣé ̣ ọba bá gbémú 
nígbèékúgbèé gígé ni wọn yóò gé imú onítòḥún. Nítorí ilà ò 
gbọdò ̣ga ju olóko lọ (o.i.61). 
 

 Èdè àwọn aréṇijẹ ni èyí, ní èyí tí ó múnú bi àwọn òṣìṣé.̣ Wọn gbà pé àwọn làwóṇ 
wà nípò aṣẹ, àwọn ni wóṇ sì gbá àwọn òṣìṣé ̣síṣé,̣ fún ìdí èyí, bí ó ba ṣe wu ìjọba ló ṣe le 
ṣe àwọn òṣìṣé.̣ Àwọn aréṇijẹ ri àwọn òṣìṣé ̣bí ẹrú. Àtipé ibi tí ó ba wu èf̣úùfù lèḷè ̣ìjọba ló le 
darí ìgbé ̣àwọn òṣìṣé ̣sí. Àwọn aréṇijẹ gbà pé àwọn láṣẹ láti ṣe èyíkéyìí nínú àwọn òṣìṣé ̣
bó bá ṣe wùwóṇ. Ìdí nìyí tí Ààrẹ fi sòṛò ̣pé ilá tó ba ga ju olóko lọ a bé ̣ẹ lórí sọnù (o.i.34). 
Ìlò èdè ẹnu Sínétò ̣Adéòṣun fi àwọn olóṣèlú aréṇijẹ hàn bíi ìkà àti aláìláàánú èḍá. Ó ní: 
 

Kín ni àwọn agbófinró wà fún? Ẹnikéṇi tó bá gbèrò láti da ìlú yìí 
rú. Kí wóṇ ṣe é bí ọṣẹ ṣe é ṣojú (o.i.60). 
 

Ìlò èdè àwọn aréṇijẹ àti amúnisìn ní èyí. ìlò èdè ìjẹgàbalé. Ní ojú àwọn olóṣèlú aréṇijẹ, bó 
tilè ̣wù kí irungbọn alágbàṣe gùn tó, ẹni ti ó gbé oko fún un lòg̣á rẹ (o.i.40). Ọ̀pò̩̀  ló gbà pé 
aṣeju àwọn aréṇijẹ pò ̣ àti pé àlàáfíà mèḳúnnù kò jé ̣wóṇ lógún. Ní ojú àwọn aréṇijẹ àti 
amúnisìn ẹni àmòṛí ìbáà ku ni (o.i.55). Àwọn ìlò èdè wòṇyí ń ṣè àfihàn àwọn aréṇijẹ gég̣é ̣
bí aláìláàánú àti onímọ-tara-ẹni-nìkan, àwọn tí ó máa ń lu ìlù bámúbámú ni mo yó, nkò mò ̣
pé ebi ń pa ọmọ ẹnìkóọ̀ḳan. Èrò ọkàn òṃòẉé Ajibọla fi àwọn olóṣèlú hàn bí aréṇijẹ àti 
amúnisìn nígbà tí wóṇ yàn án sí ipò olórí òṣìṣé ̣ọba ní ìlú Ayédọgbóṇ. Èrò ọkàn rè ̣yìí ṣe 
àfihàn àwọn olóṣèlú bi òḳánjúà àti onímọ tara ẹni nìkan. Ó ní: 
 

Alákàrà òṣèlú kan, kò sì fé ̣kí èkejì ó dín (o.i.13). 
 

 Ìwà àfèmi-àfèmi ti àwọn olóṣèlú máa ń hù ni èyí. Ìlò èdè yìí fi àwọn olóṣèlú aréṇijẹ 
hàn bí olójúkòkòrò àti wòbìà. Wọn kìí fẹ ri ẹlòmìíràn nínú ètò ìṣèjọba, àwọn tí o ti ń ṣe ètò 
ìṣàkóso láti ọjó ̣tó ti pé náà ni wọn tún máa ń fé ̣wà níbè.̣ Wóṇ ti ka ipò olórí sí oyè ìdílé. 
Mùdùnmúdùn orílè ̣èdè ti ròṣòṃù síwọn léṇu, wọn kò sí fé kí àwọn mìíràn báwọn póṇlá 
nínú ọrò ̣orílè ̣èdè. Ì lò èdè àwọn ọba alayé sí àwọn aṣòfin àti ìlò èdè àwọn òýtayò fi àwọn 
aṣòfin han bí aréṇijẹ. òǹkòẉé ni:  

Àwọn ọba alayé sọ ògúlùtu òṛò ̣ lu àwọn aṣòfin. Kò sí orúkọ tí 
wọn ó pé wóṇ tán. Ẹnìkan pé wọn ní fìrí nídìí òḳé,̣ ẹlòmìíràn pè 
wọn ní Aréṇijẹ: Amúnisìn, Agbàlóẉóọọméẹ̀ṛí àti béẹ̀ ̣ béẹ̀ ̣ lọ 
(o.i.69). 
 

Ní ìdí ayò àwọn kan rí wóṇ bíi: 
.“Gbájúè”̣ “419” nígbà tí àwọn mìíràn pè wóṇ ní fìrí nídìí òḳé,̣  
Agbàlóẉóọ̣méẹ̀ṛí (o.i.25). 

 “Fìrí nídìí òḳé”̣ jé ̣ àkànlò èdè. Ìtumò ̣ fìrí nídìí òké ni “olè” òǹkòẉé lo àdàpè láti fi 
ṣàfihàn àwọn aréṇijẹ. Ìtumọ “Gbájúè ̣àti 419” ní olè, oníjibiti, onímàkàrúrù, alóṇilóẉóg̣bà, 
alọkólóhun ó kígbe, agbàlóẉóọ̣méẹ̀ṛí jẹ ẹni tí o tún ń gbà lóẉó ̣àwọn ti kò ní. Àwọn ìlò èdè 
yìí ń ṣe àfihàn ìwà àti ìṣesí àwọn olóṣèlú àwùjọ Nàìjíríà, torí pé ti a ba wo ètò ìṣèlú orílè ̣
èdè Nàìjíríà báyìí, a óò rí pé péḳípéḳí ni àwọn ìwà ìréṇijẹ àti ìmúnisìn sodo sí àwọn olóṣèlú 
lára. Àdàpè ni òǹkòẉé lò láti fi ṣe àfihàn àwọn aréṇijẹ àti amúnisìn pèḷú àyọlò òkè yìí. 
Gég̣é ̣ bi a ti sọ ṣáájú pé, àwọn agbátẹrù tíóṛí Karl Marx tako ìwáásù ẹ máa mú sùúrù, 
ìforítì, ìfaradà, àti ìfàyàrán ìṣòro àti pé àwọn ènìyàn àwùjọ kò gbóḍò ̣jé ̣kí àwọn aréṇijẹ tàbí 
amúnisìn lo èṣìn, àṣà tàbí èḳó ̣nípa ìwà ọmọlúàbí láti fi bò wóṇ lójú sí òṇà ìjẹgàba lé wọn 
lórí (Mannan) nínú (Adéòṣun,2005, o.i.42).  
 Ògúnlọlá ṣe àmúlò àwọn ìpèdè ẹ máa mu sùúrù, ní èyí ti a lérò pe, ó fé ̣ ki àwọn 
èníyàn àwújọ mọ ìpèdè àwọn aréṇijẹ àti amúnìsin, kí wóṇ sì dìde fún ìjìjàgbara irú èyí tí 
àwọn agbátẹrù tíóṛì Karl Marx ń pè fún. Nígbà tí Alàgbà Marvelous jábò ̣ ìpàdé ti àwọn 
olóyè ẹgbé ̣ṣe pèḷú Ààrẹ àti àwọn lóg̣àálóg̣àá léṇu iṣé ̣ọba. Nígbà tí ó ń sòṛò,̣ ó ni Ààrẹ sọ 
pe: 

…ó wa rọ ẹgbé ̣òṣìṣé ̣lápapọ láti fọwó ̣wóṇú kí wóṇ si fi èḍò ̣lorí 
òróòro nítorí pé pèḷè ̣ni a fi ń pa àmúkùrù pèḷé.̣ Ènìkan kìí kànjú 
lá ọbé ̣tó gbóná (o.i.20-21). 

 
Ọ̀rò ̣ẹnu olóòtú ìwé íróyin elétí ọfẹ fi ìlò èdè àwọn aréṇijẹ hàn. Ó ní: 

Olóòtú rọ arà ìlú làti fọwóṣowóp̣ò pèḷú àwọn òṣìṣé ̣ọba, kí wọn 
ní ìfaradà títí ìjọba yóò fi wá wòṛòḳò ̣ fi ṣe àdá lórí òṛò ̣ náà 
(o.i.25). 
 

 Aya Ọládèbó ló tun fi ìlò èdè àwọn aréṇijẹ àti amúnisín hàn níbi ìpàdé gbogbogbòò 
ẹgbé ̣òṣìṣé ̣ọba ní pápá ìṣeré Jógunómí. Ó ní: 

Ṣùgbóṇ òkun kìí hó ruru, kí á tún máa wè ̣é ̣ruru. pèḷé ̣la fi ń pa 
àmúkùrí pèḷé.̣ Ìtí òg̣èḍé ̣ní òṛò ̣náà kò tó ohun tí à ńlọ àdà fún. 
Ẹjó ̣ló yé kí á kó ̣kíì ṣe ìjà …… (o.i.21). 
 

Àwọn ìpèdè yìí fihàn pé ìwààsù ẹ máa mu sùúru, ìfaradà, ìforítì ló jé ̣àwọn aréṇijẹ 
àti amúnisín lógún. Ìwáásù sùúrù yìí ni wọn ń lò làti fi tan àwọn mèḳúnnù jé,̣ títí wọn yóò fi 
fún gbogbo wàrà orílè ̣èdè gbẹ, tí ọrò ̣orílè ̣èdè yóò sí jé ̣tiwọn níkan. Ògúnlọlá lo àkànló 
èdè àti òwe Yorùbá làti fi ìpèdè tàbí ìlò èdè àwọn aréṇijẹ hàn. Àwọn ìlò èdè wòṇyí tako 
ìlànà àwọn agbátẹrù Karl Marx. Ohun tí àwọn agbátẹrú Karl Marx ń wí ni pé tí àwọn ìlò 
èdè bá wòṇyí bá tí ń yọjú kí àwọn mèḳúnnù tètè gbé ìgbésè ̣kíákíá, kí wóṇ sí fi ìjìjàgbara 
tàbí aáwò ̣gba ara wọn kalè,̣ nítorí pé n ò le wá kú kìí róyè ilé bàbá rè ̣jẹ. 
 Gég̣é ̣bí àwọn agbátẹrù tíóṛì Karl Marx ṣe sọ, àwọn wòṇyí gbà pé èdè kan tí àwọn 
aréṇijẹ àti amùnìsin gbó ̣náa ni ìjìjagbara. Onírúurú ìlò èdè ni àwọn ajíjàgbara ṣe àmúlò làti 
fi gba ara wọn kalè ̣lóẉó ̣ìjọba aréṇijẹ àti amúnisin. Iyanṣéḷódì ni àwọn òṣíṣé ̣kóḳó ̣bèṛè,̣ kí 
wóṇ tó gùnlé ìjìjàgbara. Àwọn òṣìṣé ̣rí ìréṇijẹ àti ìmúnisin bi ohun to le sọ ni di ẹdun arinlè,̣ 
wóṇ pínnu làti fi òpin sí ìréj̣ẹ èyí tí ó gbilè ̣náà láàrin àwọn aláṣẹ àti òṣìṣé.̣ òǹkòẉé lo ọfò ̣àti 
òwe làti fihàn àwọn aréṇijẹ pé àwọn òṣìṣé ̣ti ṣetán làti fi ìyanséḷódì àti ìjìjàgbara péẹ́ṭa pèḷú 
wóṇ. O ní: 

Ṣùgbóṇ kó sí ṣíṣe, ko sí àìse, ìyanṣéḷódì gbóḍò ̣ bèṛè ̣ nítorí 
ìràwé kan kìí dájó ̣ilè ̣kò sùnkè. Màá foko mi dá òṇá ọjó ̣kan ni à 
ń kìlò ̣rè.̣ Ohun ti a kò bá sí níí gbá lólówó, tàlàkà ni a ti í kò ̣ó ̣
(o.i.26). 

Ìlò èdè àwọn ajìjàgbara ni èyí. Àyọlò yìí ń sọ fún àwọn mèḳúnnù pé ìjìjàgbara kì í ṣe ohun 
tí a máa ń dájó ̣sí, pé ọjó ̣tí a bá rí ibi, ni ibi ń wọlè,̣ bí béẹ̀ ̣kó ̣àwọn aréṇijẹ àti amúnisìn yóò 
máa tèṣíwájú nínú iṣé ̣ibi ni. 
 Ìjìjàgbara jẹ Ògúnlọlá lógún dé ibi pé ó lo àtòlé òwe láti fi ìlò èdè àwọn ajìjàgbara 
hàn. Ó ní: 

Má fi oko mi dáná, ọjó ̣kan làá sòfin rè.̣ Ẹnu ẹni sì ni a fi í kọ 
méèjẹ. N ò le wá kú kìí rí oyè ilé bàbá rè ̣jẹ. Àìle sòṛò ̣ni ìpìlè ̣orí 
burúkú ( o..i. 72). 
 

Ọ̀gbéṇi Adáramájà nínu ètò ìpolongo ìbò náà ṣọ pé: 
Ó tó àkókò wàyí. tí a nílati fi ẹnu ara wa kọ méèjẹ (o.i.4) 
 

òǹkòẉé náà ṣàmúló ílò èdè kan náà. Ó ní: 
Àfi kì àwọn òṣìṣé ̣funra wọn múra làti tu ara wọn sílè ̣nítorí ẹnu 
ẹnu là á fi í kọ méjèẹ̣ (o.i. 13). 
 

Ìpè fun ìjìjàgbara ni ìló èdè yìí. Ògúnlọlá ń fé ̣ki àwọn èniyàn ní àwùjọ mò̩̀  pé, àwọn 
fúnra wọn ni yòó gba ara wọn kalè ̣ lóẉó ̣ àwọn aréṇijẹ, Áńgéḷì kankan kò ní sòḳalè ̣wá. 
Àtipé ti wóṇ bà ń bèṛu àtikú tàbí wóṇ ń bèṛù àti fi ijà péẹ́ṭa, kí wóṇ má retí òmìnira tàbí 
ìtúsílè ̣ kankan. Síwájú síi, ó ń fé ̣ kí wóṇ mò ̣pé, tí wóṇ bá dáké,̣ ti ara wọn yòó bá wọn 
dáké,̣ ti wóṇ bá káwó ̣gbera inú ìṣé ̣àti ìyà ni wọn yóò kú sí. 

Ògúnlọlá ṣe afihan ìlò èdè àwọn ajìjàgbara lóṇà ti ó fi tèḷé ìlànà àwọn àgbátẹrú tíóṛì 
Karl Marx. Akòẉé ìjọba àpapò ̣ló jé ̣kí a mò ̣pé àwọn òṣìṣé ̣ti fa raya láti gùnlé ìyanṣéḷódì 
àti aàwò.̣ Ó ní 

Ìjọba ti sa gbogbo ipá rè ̣làti pàrọwà sí ẹgbé ̣òṣìṣé ̣kí wóṇ fọwó ̣
wóṇú ṣùgbóṇ wóṇ fi ààké kóṛí, wón kó etí ikún sí àrọwà ìjọba. 
wóṇ ní kàkà kéku má jẹ ṣèṣè, yóò fi ṣe àwàdànù ni (o.i.27). 
 

Nígbà ti àwọn aréṇijẹ tún gbìyànjú àti fi ìyà jé ̣àwọn òṣíṣé ̣síwájú, léỵìn ìgbà ti wóṇ 
kò san owó oṣù àti àwọn àjẹmóṇú wóṇ, wóṇ tún gbé ìgbésè ̣lati dá àwọn òṣìṣé ̣kan dúró 
lẹnu iṣé.̣ Èyí mú inú bí àwọn ẹgbé ̣òṣìṣé.̣ òǹkòwé ní: 

Ìdúró kò sí, béẹ̀ ̣ní ìbèrè ̣ kò sí féṇi tó gbé ọmọ odó mì. Ẹgbé ̣
òṣìṣé ̣fọnmú, wóṇ tútò ̣sóké wóṇ fojú gbà á (o.i.57). 
 

Ọ̀rò ̣ẹnu òg̣béṇi Jéṇgbáyé ni ilé ọtí “Màmà shop” fi ìlò èdè ajìjàgbara hàn. Ó ní: 
Kín ni wóṇ fé ̣ṣe fún wa? kín ni à ń se ẹgbé ̣fún? kò ṣéwu lóko, 
àfi gììrì àparò. Àwa kìí ṣe ajá tó lé gbó ṣugbóṇ tí kò lè buni san. 
Ẹ kó ilà kúrò léḳọ, èḳọ kìí kọlà, ewé ló ń kọlà sára èḳọ. Bí ikún 
ló loko, bì pàkúté ni, ó digbà náà (o.i.28-29). 
 

Nínú àyọlò méṭa òke yìí, òǹkòẉè ṣe àmùlò àkànlò èdè, òwe, ìbèèrè pèsìjẹ, àfiwé 
ẹléḷòọ́ ̣àti pé èdè tí àwọn aréṇijẹ àti amúnisìn gbó ̣náà ni àwọn èḍá ìtàn ṣàmulò. Ìhùwàsí 
wọn náà fihàn pé wọn ti ṣetán àti gbé agbada àwọn aréṇijẹ àti amúnisìn kúrò, ìdi níyí ti 
wóṇ fi faraya. Ìlò èdè yìí fihàn pé ẹgbé ̣òṣìṣé ̣ṣetan làti já ara wọn gbà. Bakan náà ló jé ̣pe 
àwọn èḍá ìtàn wòṇyí ṣàmúlò àwọn ìlò èdè wòṇyì làti fi èḥónú hàn. òǹkòẉé fi ìlò èdè yìí sí 
ẹnu àwọn èḍá ìtan wòṇyí, kí àwọn mèḳúnnù ní àwùjọ Nàìjíríà le mò ̣pé ojú bòṛò ̣kò ṣe gba 
ọmọ lóẉó ̣èkùró.̣ 

Ṣíwájú sí i, òǹkòẉé lo ìfohunpènìyàn làti fi bí àwọn ajìjàgbara ṣe fi èḥónú hàn. Ẹnu 
òḳan lára àwọn òýtayò ni òǹkòẉé fi ìlò èdè yìí sí. Ó ní: 

Ìjọba ń pe ogun. Wọn ń ránṣẹ sí òṭè,̣ òṭè ̣kò sí ní pé ̣bá wọn 
lálejò. Ṣùgbóṇ bí òṭè ̣bá dé, kó dájú pé apá wọn yóò káa (o.i. 
42) 
 

Bákan náà ní òǹtayò mìíràn tún fí èḥónú tirè ̣hàn làti tako ìjọba aréṇijẹ àti amúnisín. Ó ní: 
Dáké ̣ẹnu rẹ, aláìmòḳan èḍá…ó bá sinmi jíjẹ agbòṇrín èsí nínú 
ọbè.̣ Ayé ti lu jára, Olúkúlùkú ti mọ èṭó ̣rè.̣ Ará oko ọjóṣí ti di ará 
ìgboro. Àsìkò náà tidé làti jàjàgbara kúrò ̣ lóẉó ̣amúnisìn. Bó lè ̣
dogun kó dogun, bó lé dìjà kó dìjà. Ódá mi lójú pé ẹlèṃìí ni yóò 
“last”. “Shine “Your ears” la etí rè ̣kí ó gbó ̣ohun tó ńlọ (o.i. 42-
43) 
 

 Òwe, ìtakora (Ará oko àti ará ìgboro), àwítúnwí (Dogun, dogun) (díjà, díjà) àti 
àmúlùmóḷà kóòdù (èdè) ni Ògúnlọlá lò nínú àyọlò òkè yìí làti fi bi àwọn tí à ń réj̣ẹ ṣe fi 
èḥónú hàn. Ohun ti èyí ń túmò ̣sí ni pé ojú gbogbo àwọn òṣìṣé ̣ti là, wóṇ ti mọ òṇà àti ète tí 
àwọn aréṇijẹ àti amúnisìn máa ń tò ̣láti fi ré ̣ará ìlú jẹ. Èḍá ìtàn yìí kò kó ̣ohun tí yóò dà, ìdí 
nìyí tó fi sọ pé “Bó lè dogun kó dogun, bó lè dìjà kó dìjà”. Irú ìlò èdè tí àwọn aréṇijẹ àti 
amúnsìn kò fé ̣nìyí àti pé irú ìpèdè yìí náà ni àwọn agbátẹrù tíóṛì Karl Marx ń fọn rere rè,̣ 
ìpèdè tí yóò mú àwọn mèḳúnnù ja àjàbó ̣kúrò lóko ìṣé,̣ ìyà àti òṣì. Nínú ìjìjàgbara èyí tí ó 
wáyé, òǹkòẉé lo èdè láti jé ̣kí á mọ ìṣesí àti ìhùwàsí àwọn ajìjàgbara. òǹkòẉé ní: 

Àgbáríjọ ẹgbé ̣òsìṣé ̣ọba pàápàá kò dáké.̣ Wọn fàáké kóṛí pé bí 
ikún lóloko, bí pàkúté ni ìpàdé dààlà. Dandan lówó orí, òṛan-an-
yàn laṣọ ìbora (o.i. 62). 
 

Ìpèdè yìí fihàn pé àwọn òṣìṣé ̣ figa-gbága pèḷú ìjọba aréṇijẹ àti pé dandan àwọn 
gbóḍò ̣bó ̣lóko ìréj̣ẹ àti ìmúnisìn. Béẹ̀ ̣ni gbogbo èṭó ̣àwọn gbóḍò ̣jé ̣sísan. Kókó ìlò èdè yìí 
ni pé kí àwọn mèḳúnnù má dáké,̣ béẹ̀ ̣ni wọn kò gbọdò ̣káwó ̣gbera. Àtipé irúfé ̣ìlò èdè yìí tí 
àyọrísí rè ̣ jé ̣aáwò,̣ wàhálà, ìfèḥónúhàn àti ìfàáké kóṛí ni Ògúnlọlá ń pè fún. “Wóṇ fi àáké 
kóṛí” túmò ̣ sí pé wóṇ kò ̣ jálè ̣ pé dandan àwọn yóò kojú àwọn aréṇijẹ pèḷú ìjìjàgbara. 
Dandan àwọn gbóḍò ̣ gba òmìnira, àwọn sì gbóḍò ̣ gba èṭó ̣ àwọn lóẉó ̣ àwọn aréṇijẹ àti 
amúnisìn. Síwájú síi, nígbà tí ìjìjàgbara bèṛè,̣ àwọn òṣìṣé ̣ṣe àwọn aṣòfin bí ọṣẹ ṣe ńṣojú. 
Òǹkòẉé lo èdè láti jé ̣kí á rí i bí àwọn ajìjàgbara ṣe lu àwọn olóṣèlú aréṇijẹ àti amúnisìn. 
Òǹkòẉé ní: 

Nínà kò tó wíwó,̣ ìyà tó jẹ wóṇ lój̣ó ̣náà, ó ju ti Màlùú tó kángun 
sí Fúlàní lọ (o.i. 51). 
 

Ìpèdè yìí fihàn pé àwọn òṣìṣé ̣fi ojú àwọn amòfin rí màbo. Òǹkòẉé fi àwọn aréṇijẹ 
wé Màlùú, béẹ̀ ̣a sì mò ̣pé Màlùú tí ó bá súnmó ̣Darandaran (Fulàní) máa ń rí ìyà jẹ, ju 
màlùú tí ó bá jìnnà sí Fúlàní lọ. Àwọn òṣìṣé ̣ ni Fúlàní tí wóṇ ń fi ìyà jẹ àwọn Màlùúú 
(aréṇijẹ àti amúnisìn). Fún ìdí èyí, àwọn amòfin aréṇijẹ-múnisìn rí imú he ètè wọn sọnù ní 
ọjó ̣tí àwọn òṣìṣé ̣kógun tìwóṇ. Ìlò èdè Ògúnlọlá lọ tààrà. Ó sì mú ìtàn náà jọ ìtàn ojú ayé. 
 
Àgbálọgbábò ̣
Iṣé ̣ yìí ti ṣe àgbéyèẉò díè ̣ lára àwọn àkànlò èdè ayàwòrán èyí tí Layò ̣Ògúnlọlá ṣàmúlò 
nínú iṣé ̣ọnà aláwòmó ̣lítíréṣò.̣ A sì ti fìdí rè ̣múlè ̣pé bí omi àti aró ni iṣé ̣ọnà àti àkànlò èdè 
ayàwòrán jé ̣sí ara wọn. Kò sí ijọ ò kun ni ìlò èdè jé ̣sí èḳa lítíréṣò ̣méṭèẹ̀ṭa. Èdè ni a fi ń 
hun iṣé ̣ọnà lítíréṣò.̣ Irúfé ̣èdè yìí sì gbóḍò ̣jé ̣èyí tí ó jinlè,̣ tí ó sì jé ̣àṣàyàn. Àriwòye àpilèḳọ 
yìí ni pé ìṣàmúlò àwọn àkànlò èdè ayàwòrán wòṇyí ti ń di ohun ìgbàgbé. Iṣé ̣àpilèḳọ yìí dá 
àbá fún àwọn òbí kí wóṇ jé ̣kí àwọn ọmọ wọn máa kó ̣èdè Yorùbá, èyí kò ní jé ̣kí èdè wa 
pàápàá jùlọ àwọn àkànlò èdè ayàwòrán tó sodo sínú àká èdè Yorùbá sọnù pátápátá. Bó 
tilè ̣ jé ̣ pé ìṣàmúlò àkànlò èdè ayànwòrán tí n dìméṛí, látàrí àìkárámàsìkí èdè abínibí, 

àpilèḳọ yìí tún mú un wá bí àbá fún ìjọba àpapò,̣ kí wọn ṣàmúlò àyájó ̣ ọjó ̣ èdè abínibí 
lágbàáyé èyí tí àjọ UNESCO gbé kalè,̣ tí wóṇ sì ya ọjó ̣kọkànlélógún oṣù kejì ṣóṭò ̣gég̣é ̣bí 
àyájó ̣èdè abínibí lágbàáyé.  
Bó ti lè ̣jé ̣pé òp̣ò ̣yanturu ní àwọn orílèẹ̀ḍè tí ó jé ̣ò̩ mò̩  ẹgbé ̣yìí ní abé ̣ìsòḳan àgbáyé, ni 
wóṇ ń ṣàmúlò àyájó ̣ọjó ̣èdè abínibí yìí ní ò̩ dò̩ ò̩ dún, ṣùgbóṇ oríléẹ̀ḍè Nàìjíríà kò mú ọjó ̣yìí 
ní òḳúnkúndùn, àyàfi àwọn ẹgbé ̣onímò ̣èdè Yorùbá. Nípa kíkáràmásìkí èdè abínibí wa, 
ìdánilójú wà pé àwọn àkànlò èdè ayàwòrán tí ó sodo sínú àká èdè Yorùbá kò ní lọ sí òkun 
ìgbàgbé. Ònà mìíràn tún ni pé, kí àwò̩ n òǹko ̩̀ we lédè Yorùbá máa gbé ìwé jáde lórí àkànlò 
èdè Yorùbá, Kí ìdíje sì máa wà fún àwò̩ n ake ̩̀ ko ̩̀ o ̩̀  lórí àkànlò èdè ayàwòrán Yorùbá. Ní 
ìparí, iṣé ̣yìí dábàá fún àwọn akéḳòọ́ ̣tó ń kó ̣èḳó ̣Yorùbá, àwọn olùfé ̣èdè Yorùbá, àwọn ilé 
iṣé ̣ rédíò àti tẹlifísàn tí ń gbé èdè Yorùbá lárugẹ láti máa ṣe àmúlò àwọn àkànlò èdè 
ayàwòrán wòṇyí nínú ìgbòkègbodò wọn lójoojúmó,̣ nípa síṣe èyí, èdè wa kò ní lọ sí oko 
ìparun. 

